
	వ.	
అట్లు తనబలంబులుం దనయులుం బొలిసిన నతిదుఃఖితుం డగువిశ్వామిత్రుండు.

	క.	
హితదంష్ట్రమహాసర్పము, గతి రాహుగ్రస్తతరణికరణిన్ భగ్నా

తతపక్షపక్షికైవడి, గతవేగపయోధిపగిదిఁ గడునిష్ప్రభుఁ డై.

	క.	
తనసుతు రాజ్యము సేయఁగఁ, బనిచి తగం దుహినశైలపార్శ్వంబునకుం

జని భూరితపము హరునకుఁ, జనఁ జేయఁగ వచ్చి మెచ్చి శంభుఁడు కరుణన్.

	క.	
నరవర నీతపమునకును, వరదుఁడ నైతి మదిలోని వాంఛిత మారన్

వర మెయ్యది యడుగు మనన్, హరునకు నతిభక్తి మ్రొక్కి యతఁ డి ట్లనియెన్.

	క.	
సముచితభంగిన్ మత్కా, మ్యము నీకృపఁ గలుగునేని నఖిలధనుర్వే

దము నాకును సాంగోపాం, గము గా నుపదేశ మిమ్ము కారుణ్యనిధీ.

	క.	
సురమునిగంధర్వనిశా, చరదానవయక్షులందు జైత్రము లగుభా

సురతరశస్త్రాస్త్రంబులు, పరఁగఁగ నిమ్మనిన నిచ్చి భర్గుం డరిగెన్.

	వ.	
అ ట్లమ్మహాదేవునివలన ధనుర్వేదంబును దివ్యశస్త్రాస్త్రంబులుం బడసి మహో

త్సాహంబునం బొంది దర్పాతిరేకంబున వసిష్టాశ్రమంబున కరిగి.

	మ	
అరుదుంగీలలు గ్రమ్మ నాశ్రమముపై నాగ్నేయబాణావళుల్

పరఁగింపన్ వన మెల్లఁ దీపశిఖలన్ భస్మంబుగా సంయమీ

శ్వగులుం బక్షిమృగప్రతానములు సర్వప్రాణులున్ భీతితోఁ

దిరుగంబాఱఁగ నోడకుండుఁ డనుచున్ దీప్తప్రతాపంబునన్.

	క.	
చండభుజాదండోద్ధుర,దండధరోద్దండికాలదండక్రీడో

చ్చండగతి బ్రహ్మదండ మ, ఖండత్వర నెత్తికొనుచుఁ గౌశికుతోడన్.

	ఉ.	
తక్కక యోరికౌశిక మదంబున వచ్చి చిరప్రవృద్ధ మై

యెక్కినసజ్జనాశ్రమము నేల వినాశము చేసె దింక సొం

పెక్కక నాశ మొందఁ గల వీదురితంబున నీవు నీబలం

బెక్కడ నాదుబ్రహ్మబల మెక్కడ క్షత్రియవంశపాంసనా.

	శా.	
నీక్షత్రాఢ్యబలంబు సర్వముఁ జన న్వీక్షింప నీవంశమున్

నిక్షత్రంబుగఁ జేయు నాదుబలము న్వే చూపెదన్ నేఁడు సూ

క్ష్మక్షాంతిం బరికించి చూడుము విపక్షక్షత్త్రపక్షావళీ

శిక్షాదండము బ్రహ్మదండము నరిశ్రేణీభిదోద్దండమున్.



	 566







	వ.	
అనుటయు.



	 







	శా.	
ఘోరక్రోధముతోడఁ గౌశికుఁ డతిక్రూరాగ్నిబాణంబు వి

స్పారాభీలవిశాలకీల లడరం బై నేయ నమ్మౌని హుం

కారం బారఁగఁ గిన్క నాశరము నుగ్రబ్రహ్మదండంబునన్

వారించెన్ ఘనవారి యగ్నిజపమున్ వారించుచందంబునన్.

	వ.	
అలిగి విశ్వామిత్రుండు గ్రమ్మఱ వారుణాస్త్రంబు నుపేంద్రాస్త్రంబును బాశు



	 












[image: ]

[image: ]

"https://te.wikisource.org/w/index.php?title=పుట:భాస్కరరామాయణము.pdf/86&oldid=435079" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 28 మార్చి 2024న 06:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

